Сәхнә.  Музыка яңгырый.
А.Б.    Кырда иген чайкала, иген чайкала...

 Бу – елына бер генә тапкыр килә торган атна. Ул атнада көннәр эссе дә, болытлы да булмый: кырда ниндидер зәңгәр дулкын йөгерә, арыш басуы яшелле-күкле булып сөрем эчендә кайный. Көр басуның шулай дулкынлануына карап торуы рәхәт тә, моңсу да. Менә җәйнең иң кыска төннәре җитте, моннан соң инде төн кыскара башлар. Арыш басуы саргаер, ул инде дулкынланмас. Аны урып алырлар, борчак җиреннән кайтышлый ял итәргә чүмәләләр арасына торналар төшәр. Көз җитәр... Һай, бу гомернең бәрәкәтсезлеге. Әле генә бит, әле сабан тургайлары яшел уҗым өстендә ук булып атылып сайрыйлар иде. Ә хәзер – арыш басуы өстеннән җил йөгерә - сагыш арта...
        Номер “Каз канаты”
   Бүген 1941  елнын 21 июнь киче. Бары да шулай калыр кебек,  тик офыкта баткан кояш кына артык кызыл, никтер шомлы буген , гүя әйтә сыман: эх,  уйнагыз, көлегез, өйләрегезгә кайтып татлы төшләр күреп йоклагыз! Бу Сезнең тыныч үткәргән соңгы кичегез, адәм балалары! Иртәгә атасы таң сезгә куп сынаулар, кара хәсрәт алып килер, нык булыгыз.
 Левитан тавышы

Радиодан  “Священная война” җыры ишетелә
         А.Б. Соңгы тапкыр кичә көлде дөнья

                 Соңгы тапкыр кояш баеды.

                 Таң атмады бүген,көн тумады

                 Алды җирне сугыш ялкыны.   

 А.Б. 1941 ел,22 июнь.Радио шомлы хәбәр китерә.Фашистлар Германиясе Советлар  иленә вәхшиләрчә һөҗүм ясый. Ватан сугышы башлана. Шул көнне үк завод-фабрикаларда,мәктәп-институтларда,колхозларда,гомумән бөтен җирдә митинглар үткәрелә.Эшчеләр , колхозчылар , студентлар, укучылар, врачлар, барлык кеше сугышка каршы булуларын белдерәләр.

 Укучы : Юлбасарлар таптый җиребезне

                 Ватан сугышына мин китәм

                 Менә балам , син әнкәсе аның

                 Балабызны тотып ант итәм.

                 Синең өчен,шушы балам өчен

                 Нәселем өчен,Туган ил өчен,

                 Мылтык тотып баскан җиремнән

                 Бер адым да артка чигенмәм.

 А.Б.Бу сугыш совет халкы өчен азатлык сугышы иде.Беренче көннән үк ул Бөек Ватан сугышы дип аталды.

Укучы : Батыр егет китте акбүз атта

                 Туздырырга дошман сафларын

                 Акбүз аты кайтты ялгыз гына

                 Батыр егет үзе кайтмады.

 Укучы : Дошман уты аның гомерен кискән

                 Ал кан белән юган яңагын

                 Соңгы сүзе итеп үлгән чакта

                 Ул тапшырды кызыл байрагын.

             Кызыл йолдыз аның каберен бизи

             Җиңеп чыккан хезмәт илендә.

             Батыр егет ! Данлы исемең синең

             Мәңге калыр безнең күңелдә.

Саетгараева Гөлия “Син кайтмадың
Укучы  Фашист окупантлары илебезнең 1710 шәһәрен,70 меңнән артык авылын яндырдылар һәм җимерделәр . Совет  халкы  дошманны  җиңү  өчен  барысын да  эшләде. Фронттагылар соңгы сулышларына кадәр көрәштеләр. 
 Ә авылда. .. Авылда тормыш карт-коры, хатын-кыз, бала-чага кулына күчте. Авылдагы тормыш икенче фронтка әйләнде. 
Укучы Солдат хатыннар! Аларның тормышлары михнәтле, тамаклары ачлы-туклы, күңелләре тулы сагыну иде. Эшенә, ачлыгына  түзәр идең, хатыннарны тол, бала-чагаларны ятим итеп авылга туктаусыз кара печатьле кәгазьләр агылды. 
” Номер__ “Җиңеп кайт”
А.Б. Салкын ташка кызыл чәчәк куя

Тол хатыннар, ятим балалар,

Үлгәннәре бар да исемлеләр.

Исемсезләр – хәтер сагында.

Әйе, хәбәрсез югалганнар – исемсез каберләрдә, урман чытырманлыкларында, сазлыкларда, газ мичләрендә, дингез төпләрендә... Аларның исемнәре дә язылмаган, таш та куелмаган, каберләренә якыннары чәчәк тә куя алмый... Алар хәтер сагында. 

 Ансамбль “Һаман да истә”
Укучы : Сугыш илтте яшьли еракларга

                Йөрәк ничек ярсып типмәсен

                Читтә йөреп ялгыз картаерга

                Беркемгә дә насыйп итмәсен.

             Туган җирне кайтып бер күрсәм дә

             Мин үкенмәм дидем үлсәм дә

             Баш очымда салып калдырырга

                Туфраккаем йөрттем кесәмдә.

Номер__Усманова Рания җырлый (Әтием юкәләре)
А.Б. Бөек Ватан сугышы чорында зурлар белән беррәттән балалар да тиңдәшсез батырлыклар күрсәттеләр. Партизан отрядларында көрәштеләр,госпитальдә яралы сугышчыларга булыштылар,китаплар,хатлар укыдылар , колхоз  кырларында эшләделәр.

 Укучы : Сабый чагым иде,әнкәй бер көн

                 Миңа юган күлмәк кигезде

                 Кочаклады мине калтыранып,

                 Маңгаема ирнен тигезде.

           Газиз әнкәй,хәзер исән булсаң,

           Күз өстенә салып кулыңны

           Кайгы белән шатлык уртасында

           Көтәр идең сагынып улыңны.

                   Халкым өчен хаклык даулаганда

                   Үч алганда дошман , үтерсә,

                   “Батырларча үлде сөйгән улың”

                   Язмыш шундый хәбәр китерсә

                   Еллар буе әрнеп елар идең

                   Кайгы дөрләр иде башыңда

                   Вөҗданың саф булыр иде,ләкин

                   Табигать һәм халкым каршында.

Номер_Нуршат бию 
 Рәзинә, Рания “Кара миләш, кызыл миләш”
А.Б. Халкым Бөек Җиңүгә ышаныч белән яшәде һәм көрәште . Озак көттергән ул Җиңү көне килде . Аны  1945 нче елның чәчәкле язы алып килде . Барлык  тынычлык  сөюче халыкның дошманы тар-мар ителде.

Укучы Җиңү килде җирне нурга күмеп

Шатлык белән күзне чылатып

Килде ул көн горур күкрәкләрдә

Орден-медальләрне чыңлатып

Номер__Ансамбль “Кайту”
А.Б.Тормышның үз законы бар,еш кына яхшылыклар тиз онытыла, ә авырлык, кайгы, хәсрәт хәтердә мәңге кала. Шуның өчендер халкым чиксез булып тоелган бу куркыныч көннәрне  бүгенгедәй хәтерли. Җирдә мәңгелек тынычлык булсын өчен миллионнар һаләк була. Шуның өчен дә кайда да булса , сугыш турында ишетсәк, йөрәгебез сыкрый,җаныбыз әрни.

                                         Һәйкәл булып баса җиңүчеләр

                                         Һәйкәл булып баса батырлар

                                        Ә батырлар,ике тапкыр үлми

                                        Җирдә алар мәңге балкырлар.

 А.Б. Җиңү көнендә бу һәйкәлләргә җан иңәр дә,алар барысы бергә: “Кешеләр,безне онытмагыз” диярләр кебек.Корбан булган ил уллары,безнең хәтердә мәңге сакланыр.

Таш һәйкәлләр балкый тыныч кына,

Өйрәнгәннәр алар тынлыкка.

Һәйкәлләргә килик,гөлләр куйыйк,

Һәйкәлләрне тыңлыйк тын гына.

Алсу Хазиева “Ак болытлар”
